KEMENTERIAN DALAM NEGERI
AGENSI ANTIDADAH KEBANGSAAN

KENYATAAN MEDIA
UNTUK SIARAN SEGERA

PROGRAM KOMUNITI BEBAS JENAYAH DAN DADAH BERSAMA MENTERI DALAM NEGERI

Kementerian Dalam Negeri (KDN) menerusi Agensi Antidadah Kebangsaan (AADK) dengan kerjasama
rakan pintar Yayasan Pencegahan Jenayah Malaysia (MPCF) mengadakan Program Komuniti Bebas
Jenayah dan Dadah Bersama Menteri Dalam Negeri bertempat di Dewan Semai Bakti, FELDA ljok,
Perak pada 13 Ogos 2022.

Objektif program adalah untuk menyampaikan mesej pencegahan jenayah dan dadah disamping
menyediakan perkhidmatan agensi Kerajaan khususnya dibawah KDN untuk manfaat komuniti
setempat. Dalam masa yang sama, gerakan pertubuhan bukan kerajaan (NGO) seperti Yayasan
Pencegahan Jenayah Malaysia (MCPF) turut mencerminkan komitmen bersama Kerajaan untuk
melaksanakan tanggungjawab sosial korporat (CSR) kepada komuniti.

Penganjuran program itu bukan bertujuan menunjukkan FELDA mempunyai banyak kes jenayah dan
dadah berbanding kawasan penempatan penduduk lain namun ia lebih kepada usaha berterusan
Kerajaan untuk mendidik dan meperluaskan capaian atau akses perkhidmatan kerajaan kepada rakyat.
Dalam masa sama, masyarakat perlu memberi kerjasama agar matlamat atau kebersamaan ‘Negara
Kita, Keselamatan Tanggungjawab Bersama’ dapat dicapai dengan jayanya.

Berdasarkan statistik terkini, seramai 123,139 penagih dadah dikesan pada tahun 2021. Daripada
jumlah itu, peratus tertinggi adalah dalam kalangan belia yang berumur 19 hingga 39 tahun iaitu
seramai 81,112 orang (66%). Golongan ini merupakan belia yang produktif, sepatutnya menyumbang
kepada pembangunan negara dan bakal menjadi pemimpin pada masa hadapan.

Lebih membimbangkan, trend penggunaan dadah masa kini telah beralih kepada dadah jenis sintetik
seperti syabu dan pil khayal yang boleh memberi kesan kepada kesihatan mental menyebabkan
mereka semakin sukar untuk dirawat. Malah implikasi dadah sintetik itu juga boleh membawa kepada
perlakuan di luar batas kewarasan manusia sehingga kes jenayah berat seperti membunuh.

Sehubungan itu, KDN melalui AADK sentiasa memberi perkhidmatan terbaik kepada rakyat melalui
perkhidmatan yang ditawarkan iaitu pendidikan pencegahan dadah, merawat dan memulih penagih
dadah serta mengendalikan aduan penagihan. Hubungi Hotline Helo AADK di talian bebas tol
bernombor 1-800-22-2235 atau Whatsapp bernombor 019- 626 2233 untuk sebarang aduan,
maklumat, khidmat nasihat atau kaunseling berkaitan dadah.

